
Nola bete parte hartzeko eskaera? 
 
Hasteko, beharrezko agiriak bildu behar dituzu formatu digitalean.  
 
Agiri bakoitza fitxategi ezberdin batean digitalizatu behar duzu, eta egiaztatu 
dokumentazioak ez duela balioa galdu. Hobe da fitxategiaren izenak edukia 
laburbiltzea. 
  
Izena emateko inprimakian, bi dokumentu klase sar daitezke, “baldintzak” eta 
“merezimenduak”: 
 

• Baldintzak: 
- NANa edo bestelako nortasun agiria (AIZ, pasaportea eta abar) 
- Behar den titulua 
- Prestakuntza pedagogikoaren ziurtagiria (Masterra, IGA eta abar) 
- Ordainketa gutuna/k 

 
• Merezimenduak: 
- Lan esperientzia 
- Beste titulu batzuk 
- Ikastaroak, prestakuntza etengabea eta abar 

 
Guztia prest duzunean, eskaera betetzen hasi, “Tramitatu” botoia sakatuta fitxa 
honetan berean; handik, urrats hauek eginen dituzu: 
 

1. Zure burua identifikatu behar duzu, bide hauetariko bat segituz: 
- Ziurtagiri digitala 
- Cl@ve sistema 
- NANa + Nafarroako Ogasuneko PINaren azken 4 digituak 

2. Zeure burua identifikatu ondoan, hurrengo pantailara egin aurrera; bertan agertuko 
da zer oposiziotan ari zaren izena ematen. Eremuak aitzinetik definituak ditu eta 
“Hurrengoa” baizik ez duzu sakatu behar. 
 

 
 

3. Hurrengo pantailan zure datu pertsonalak agertzen dira eta hautatu behar duzu 
eskaera zure izenean edo beste inor ordezkatuz egiten duzun: 

4. “Hurrengoa” sakatuta agertzen zaizun pantailan zenbait ekintza egin behar dituzu: 
 

A) A) Sakatu aitorpenaren laukia. Ekintza honen bidez, aitortzen ari zara ez 
zaudela inolako desgaikuntza egoeratan, eta betetzen dituzula deialdian 
parte hartzeko baldintzak; ez da beharrezkoa horren gaineko dokumentu 
gehiagorik aurkeztea. 
 

 
 

B) Hautatu zer txandatan emanen duzun izena: 

 
a. Sartzeko txanda  

 
 

b.   Desgaitasuna dutenentzako txanda. Desgaitasunaren ziurtagiria 
erantsi behar duzu, eta horretarako laukian egokitzapenak adierazi, 
halakorik behar izanez gero. 

C) Hautatu nazionalitatea 
D) Erantsi NANa edo dokumentu baliokidea, eskaneatua (bi aldeetatik eta 
fitxategi bakar batean) 
E) Ordaintzetik salbuetsia (hala bazaude). Erran adierazitako 

arrazoiengatik tasak ordaintzetik salbuetsirik zauden 
F) Sartu ordainketa-gutunak. Ordainketa-gutun bat egin beharko duzu 

izena ematen duzun espezialitate eta hizkuntza bakoitzeko. 
 

 
 

G) Hautatu espezialitate bat edo gehiago, behar diren 
laukitxoak markaturik. 

H) Prestakuntza pedagogikoa: aukeretariko bat hautatu behar duzu, 
behar den prestakuntza pedagogikoa egiaztatzeko (Masterra, IGA 
eta abar).  

 
 

I) Erantsi dokumentu eskaneatuak, bakoitza dagokion atalean, 
bakoitzaren kategoriaren arabera: 

 
a. Tituluak. Titulu bakoitza orri guztiak dauzkan dokumentu 

bakarrean agertu behar da, edukia laburbiltzen duen izen 
batekin. 

b. Alegatutako tituluaren ikasketa espedientea. Espedientea 
orri guztiak dauzkan dokumentu bakarrean agertu behar da. 

c. Hizkuntzen gaineko egiaztagiriak edo tituluak. Atal honetan 
hizkuntzen titulazioak aurkeztuko dira. 

d. Irakaskuntza esperientziaren ziurtagiriak. Nafarroako 
ikastetxe publikoetan esperientzia izanez gero, hura ofizioz 
jasoko da, departamentuaren artxiboetatik. Ziurtagiriek 
deialdiaren I. eranskinean ezarritako baldintzak bete behar 
dituzte. 

e. Etengabeko prestakuntza Fitxategi bat erantsi behar da zure 
ustez puntuagarria den dokumentu bakoitzeko. 

J)  Behin dokumentu guztiak sartuta, azken pantailara ailegatuko zara; 
bertan egiaztatzen ahalko duzu sartu dituzun datu guztiak zuzenak 
diren, eta erantsitako dokumentuen zerrenda gehitu. 

 

 

K) Dokumentuen egiazkotasunari buruzko baldintzak irakurri eta onartu 
ondotik, eskaera“Sinatzea eta igortzea” baizik ez da falta. Horrek 
ziurtagiri bat sorraraziko dizu, prozesuan izena zuzen eman duzula 
bermatzen dizuna. 

 
 

 
Momentu horretatik aitzina izena emanda zaude, eta onartuen behin-behineko 
zerrendak argitaratu zain geldituko zara, orduan egiaztatzen ahalko baituzu zure 
eskaera zuzena den edo zuzenketaren bat behar ote duen. Zure posta 
elektronikoan eskabidea aurkeztu izanaren frogagiria jasoko duzu; garrantzitsua 
da egiaztatzea inskripzioaren espezialitateak zuzenak direla, eta dokumentu 
guztiak erantsi direla. 

NOLA ZUZENDU PARTE HARTZEKO ESKAERA, JADANIK AURKEZTU 
DUZUNEAN? 

 
Prozesu honetan ez da posible jadanik aurkeztu duzun eskaera editatzea 
edo berregitea; beraz, zerbait zuzendu nahi izanez gero, prozesu guztia 
berritik egin beharko duzu eta beste eskaera bat sortu, lehengoa sistematik 
osotara ezabatzea ekarriko duena. 

 

Horrenbestez, ez duzu parte hartzeko eskaera aldatzen ahal, berria egin 
baizik, aurrekoan sartutako datu eta dokumentu guztiak berriz ere izanen 
dituena. 

 

Eskaera bat egiterakoan, aurretik beste bat gauzatua baduzu, sistemak 
mezu hau erakutsiko dizu: 
 

 
 

Prozesuan aurrera egiten baduzu onartzen ariko zara osotara ezabatzea 
lehenago aurkeztu zenuen eskaera, erantsitako agiriak barne. Inprimakia 
berri bete beharko duzu, eta agiriak berriz erantsi. 

 

Nolanahi ere, azken eskaera eta agiriak baizik ez dira baliozkotzat 
hartuko. 

 


